
KAPITOLU 582

ATT DWAR L-AWTORITA TA’
STANDARDS TA’ HARSIEN SOCJALI

ATT biex jipprovdi ghar-regolamentazzjoni ta’ wens socjali provdut lil
individwi, minn entitajiet pubblic¢i jew privati jew minn kull entita jew
persuna ohra; kif ukoll biex jirregola s-setghat, dmirijiet u rizorsi finanzjarji
tal-Awtorita ta’ Standards ta’ Harsien Socjali mwaqqfa skont dan I-Att; biex
jirregola l-ezercizzju tal-funzjonijiet tal-Awtorita, liema funzjonijiet
ghandhom jinkludu [-hrug ta’ licenzji u permessi ghal provditur ta’ servizz
ta’ wens socjali, li ddahhal fis-sehh standards regolatorji ghal ogsma varji
ta’ servizz ta’ wens socjali moghtija lil individwi minn agenziji jew entitajiet
pubblici jew privati jew minn kull entita jew persuna ohra, li ddahhal fis-
sehh proceduri ghal stharrig ta’ Imenti kontra provditur ta’ servizz ta’ wens
socjali, li tipprovdi ghat-twiddib lil provditur ta’ servizz ta’ wens socjali
meta ma jkunx mexa mar-regolamenti, biex jghin lil provditur ta’ servizz ta’
wens socjali biex jilhaq kwalita oghla ta’ gid u biex jaghmel provvedimenti
dwar dawk is-setghat kollha li jistghu jinhtiegu sabiex I-Awtorita taqdi I-
funzjonijiet taghha skont dan I-Att.

Titolu fil-qosor.

Tifsir.

Kap. 490

TAQSIMA I
Preliminari u Tifsiriet

1. It-titolu fil-qosor ta’ dan 1-Att huwa I-Att dwar 1-Awtorita
ta’ Standards ta’ Harsien Socjali.

2. F’dan 1-Att, sakemm ir-rabta tal-kliem ma tehtiegx
xort’ohra:

"agenzija" tfisser kull agenzija li tkun responsabbli ghall-wens ta’
min jista’ jkun riferut mill-istess agenzija ghal servizzi ta’ ghajnuna
soc¢jali regolati b’dan 1-Att;

"assessur" tfisser kull persuna mqabbda mill-Awtorita biex taghmel
valutazzjonijiet skont id-dispozizzjonijiet ta’ dan 1-Att u tinkludi
kwalunkwe rapprezentant tal-Awtorita kif awtorizzat mill-Uffi¢jal
Ezekuttiv Ewlieni.

"Awtorita" tfisser I-Awtorita ta’ Standards ta’ Harsien Socjali, kif
stabbilita bl-artikolu 5;

"Chairperson" tfisser i¢-Chairperson mahtur skont l-artikolu 9;
"Ministru" tfisser il-Ministru responsabbli ghall-harsien so¢jali;

"persuna responsabbli” tfisser is-sid jew kull persuna ohra
legalment responsabbli ghall-ghoti tas-servizz;

"provditur ta’ servizz" tfisser kull persuna jew organizzazzjoni li
tipprovdi servizz ta’ wens so¢jali;

"provditur ta’ servizz licenzjat" tfisser persuna jew organizzazzjoni
li tkun inghatat licenzja mill-Awtorita sabiex topera, tipprovdi u
twettaq attivita jew xoghol jew biex tipprovdi servizz ta’ wens socjali;

"provditur ta’ servizz prospettiv" tfisser kull persuna jew
organizzazzjoni li tapplika ghal licenzja biex tipprovdi servizz ta’
wens socjali;

"sena finanzjarja" tfisser perjodu ta’ tnax-il xahar li jaghlaq fil-31
ta’ Dicembru:

Izda s-sena finanzjarja li tibda fid-data tad-dhul fis-sehh ta’ dan 1-
Att ghandha tintemm fil-31 ta’ Dicembru ta’ dik l-istess sena;

"servizz ta’ wens socjali" tfisser servizzi ta’ wens moghtija ghall-
gid tal-utenti kemm jekk is-servizz ikun moghti minn agenzija jew
facilitajiet residenzjali, kemm fil-komunita jew fid-dar ta’ kura u
infermerija, kif jista’ jkun preskritt permezz ta’ regolamenti
maghmulin taht dan 1-Att;

"Tribunal" tfisser it-Tribunal ta’ Revizjoni Amministrattiva
stabbilit bl-artikolu 5 tal-Att dwar il-Gustizzja Amministrattiva;

"Uffi¢jal Ezekuttiv Ewlieni" tfisser 1-Uffi¢jal Ezekuttiv Ewlieni
mahtur taht l-artikolu 13;

"uffi¢jal pubbliku" ghandha l-istess tifsira moghtija lilha bl-
artikolu 124 tal-Kostituzzjoni;

"utent tas-servizz" tfisser kull min jaghmel uzu minn servizz ta’
wens regolat b’dan 1-Att, jew regolat bi kwalunkwe regolament iehor
maghmul skont dan 1-Att.

TAQSIMA 11
Principji ta’ Gwida

3. Bit-twaqqif tal-Awtorita ta’ Standards ta’ Harsien Socjali, il-
Gvern ghandu jfittex 1i jmexxi ’l quddiem u jistabbilixxi r-
regolamentazzjoni tas-servizzi ta’ wens soc¢jali, moghtija minn agenziji
jew entitajiet pubbli¢i jew privati jew minn kull entita jew persuna
ohra.

4. (1)  Skont id-dispozizzjonijiet ta’ dan Il-Att, il-Gvern
ghandu jiddetermina l-politika u l-ghanijiet ta’ Malta fir-
regolamentazzjoni tas-servizzi ta’ wens soc¢jali moghtija minn agenziji
jew entitajiet pubbli¢i jew privati jew minn kull entitd jew persuna
ohra.

(2)  Permezz tal-Awtorita, il-Gvern ghandu jahdem biex jikseb,
inter alia, dan 1i gej:

(a) i jistabbilixxi standards regolatorji ghal servizzi
ta’ wens socjali;

>

(b) 1li jghin lill-provdituri ta’ servizzi sabiex

jipprovdu servizzi ta’ kwalita gholja;

(¢) lijinforza l-istandards u 1-kondizzjonijiet stipulati
fil-licenzji moghtija mill-Awtorita lill-provdituri ta’ servizz.”.

TAQSIMA III
Twaqqif u Funzjonijiet tal-Awtorita ta’ Standards ta’ Harsien Socjali

5. (1)  Ghandu jitwaqqaf korp, maghruf bhala 1-Awtorita ta’
Standards ta’ Harsien So¢jali, li 1-funzjoni prin¢ipali tieghu ghandha
tkun li jfassal standards regolatorji dwar servizzi ta’ wens so¢jali, u li
jizgura li dawn l-istandards ikunu mharsa skont id-dispozizzjonijiet ta’
dan 1-Att.

()

(3) L-Awtorita ghandha tkun maghmula mi¢-Chairperson u
mill-Bord imwaqqaf taht I-artikolu 9.

6. (1)  Minghajr pregudizzju ghal xi funzjonijiet ohra, li
jistghu jkunu moghtija lilha minn dan l-Att, jew minn xi ligi jew

L-Awtorita tkun enti morali b’personalita guridika distinta.

Promozzjoni u
zvilupp tal-
interessi tal-
Awtorita.

Politika u 1-
ghanijiet
prin¢ipali.

Twaqqif tal-
Awtorita ta’
Standards ta’
Harsien Socjali.

Funzjonijiet tal-
Awtorita

Setghat tal-
Awtorita.

regolamenti ohra, il-funzjonijiet tal-Awtorita ghandhom jinkludu:

(a) i tistabbilixxi standards, policies u linji gwida
regolatorji dwar servizzi ta’ wens socjali u li tinforza dawn I-
istandards kif jista’ jkun mehtieg, biex tizgura kwalita gholja
fis-servizzi ta’ wens socjali;

(b) i tistabbilixxi 1-kriterji ghall-ghoti, i¢-¢ahda, is-
sospensjoni u r-revoka ta’ licenzji; u

(¢) 1li taghti, tichad, tissospendi jew tirrevoka
kwalunkwe licenzja.

Minkejja kull ligi ohra, meta xi funzjoni jew setgha tal-

Awtorita tigi moqdija jew ezercitata permezz ta’ agent kif provdut fI-
artikolu 12(2), 1-azzjonijiet, l-atti u I-proc¢eduri kollha gudizzjarji 1i
jinholqu minn, jew ghandhom x’jaqsmu ma’ kull haga li dwarha 1-
agent jimxi ghal u f’isem 1-Awtorita, ghandha tittiehed u ssir minn u
kontra dak I-agent f’isem 1-Awtorita.

Is-setghat tal-Awtorita ghandhom jinkludu:

(a) i tircievi u tinforma li r¢eviet applikazzjonijiet
ghal licenzjar biex jinghataw servizzi ta’ wens socjali;

(b)  litqis is-servizzi ta’ wens socjali prospettivi,

(¢)  litqis u tinvestiga provdituri ta’ servizz ta’ wens
socjali;

(d) li taghti, tirrifjuta, tissospendi jew tirrevoka
licenzja biex ikun operat servizz ghal wens socjali, skont il-
kriterji stabbiliti;

(e) i tirc¢ievi, tinforma li réeviet, tinvestiga u tiehu
kull azzjoni mehtiega dwar kull ilment kontra xi agenzija jew
provditur ta’ servizz jew entitajiet pubbli¢i jew privati jew kull
entita jew persuna ohra;

(f) 1 tirrakkomanda mizuri biex ittejjeb il-kwalita
tas-servizzi ta’ wens socjali provduti f’Malta;

(g) i tistabbilixxi u taggorna registru ghal agenziji
jew provditur ta’ servizz jew entitajiet pubbli¢i jew privati jew
kull entitd jew persuna ohra li jipprovdu servizzi ta’ wens
soc¢jali skont kif 1-Awtorita tista’ minn zmien ghal zmien tqis li
jehtieg li jkunu registrati;

(h)  li timmodifika jew tnehhi xi kundizzjoni, jew li
timponi kundizzjonijiet ohra, wara 1i tkun tat il-licenzja u,
sakemm ma jkunx provdut mod iehor, dawk il-kundizzjonijiet
jidhlu fis-sehh wara li tghaddi sena mid-data tad-dhul fis-sehh

tal-kundizzjonijiet godda;

(1) li taghmel rakkomandazzjonijiet lill-Gvern biex
jizviluppa politika fil-qasam tas-servizzi ta’ wens socjali.

8. (1)  L-affarijiet, ix-xoghol u l-qadi tal-funzjonijiet tal-
Awtorita ghandhom ikunu r-responsabbilta tal-Bord:

Izda 1-Bord jista’ jaghti t-tmexxija ezekuttiva tal-Awtorita, 1-
amministrazzjoni u l-organizzazzjoni u l-kontroll amministrattiv tal-
uffi¢jali u I-impjegati taghha, lil xi uffi¢jal jew uffi¢jali tal-Awtorita, li
jkollhom dawk is-setghat l-ohra li minn Zmien ghal Zmien jigu
moghtija lilu jew lilhom mill-Bord.

(2)  Minghajr pregudizzju ghal xi funzjoni ohra moghtija lilu
minn dan I-Att, jew minn xi ligi ohra jew regolament ichor, ghandha
tkun il-funzjoni ta¢-Chairperson li:

(a)  jassumi kull responsabbilta ghas-supervizjoni u 1-
kontroll fuq kollox tal-Awtorita;

(b)  jizviluppa l-istrategiji mehtiega ghall-
implimentazzjoni tal-iskopijiet tal-Awtorita; u

(¢) iwettaq dawk id-dmirijiet l-ohra li 1-Awtorita
tista’ tassenjalu minn zmien ghal Zmien.

9. (1)  Ghandu jkun hemm Bord ta’ Diretturi tal-Awtorita
ta’ Standards ta’ Harsien Socjali, li jkun maghmul minn seba’ membri
li wiehed minnhom ghandu jkun Chairperson u iehor Vici
Chairperson.

(2)  Il-membri tal-Bord ghandhom jinhatru mill-Ministru minn
fost persuni li jidhirlu li jkunu kwalifikati minhabba f’li jkollhom
kwalifiki professjonali jew kwalifiki akkademici jew esperjenza jew
ikunu wrew hila fi hwejjeg li ghandhom x’jagsmu ma’ wens soc¢jali.
Wiehed mill-membri tal-Bord mahtur mill-Ministru jista’ jkun utent ta’
servizz ta’ wens socjali.

(3)  Minghajr pregudizzju ghal xi ligijiet ohra, i¢-Chairperson
tal-Awtorita ghandu jkun mahtur mill-Ministru ghal dak iz-zmien li 1-
Ministru jidhirlu xieraq. I1-Ministru ghandu wkoll jinnomina membru
iehor tal-Bord bhala vi¢i chairperson, u 1-membru li jigi hekk appuntat
ikollu s-setghat kollha u jaqdi dawk il-funzjonijiet kollha ta’
chairperson fin-nuqqas tieghu jew meta dan ma jkunx jista’ jaghmilha
ta’ chairperson, jew matul xi zmien li 1-kariga ta’ chairperson tkun
battala; u 1-Ministru jista’ wkoll, f’kull wahda mi¢-¢irkostanzi
msemmija, jahtar persuna ohra bhala chairperson u f’dak il-kaz id-
dispozizzjonijiet ta’ qabel ghandhom japplikaw dwar dik il-persuna.

(4)  Persuna tkun skwalifikata milli tinhatar u tibqa’ membru
tal-Bord tad-Diretturi tal-Awtorita jekk:

Tmexxija tax-
xoghol tal-
Awtorita.

Bord ta’ Diretturi
tal-Awtorita ta’
Standards ta’
Harsien Socjali.

Procedura tal-
lagghat tal-
Awtorita.

(a) tkun membru tal-Kamra tad-Deputati, jew tal-
Parlament Ewropew, jew ta’ Kunsill Lokali, jew tkun kandidat
ghall-elezzjoni ghall-Kamra tad-Deputati, jew ghall-Parlament
Ewropew, jew ghall-Kunsill Lokali; jew

(b)  ikollha dak Il-interess finanzjarju jew dak I-
interess iehor f’xi impriza jew attivita li x’aktarx ma jhallihiex
taqdi sewwa dmirijietha bhala membru tal-Bord tad-Diretturi
tal-Awtorita; jew

(¢)  tkun inkapacitata jew interdetta legalment; jew

(d)  kienet iggudikata falluta jew tkun ghamlet ftehim
jew arrangament mal-kredituri taghha; jew

(e)  tkun instabet hatja ta’ reat 1li jolqot il-fidu¢ja
pubblika jew ta’ serq jew ta’ frodi jew li tkun xjentement
ir¢eviet proprjeta miksuba b’serq jew frodi.

(5) Bla hsara ghad-dispozizzjonijiet ta’ dan l-artikolu, il-
membri tal-Bord tad-Diretturi tal-Awtoritd ghandhom izommu I-kariga
ghal perjodu ta’ tliet snin.

(6) Membru tal-Bord jista’, meta jispicta minn membru,
jinhatar mill-gdid.

(7)  Minghajr pregudizzju ghal xi ligijiet ohra, membru jista’
jitnehha mill-kariga mill-Ministru jekk, fil-fehma tieghu, dak il-
membru ma jkunx tajjeb biex ikompli fil-kariga; jew ma jkunx baqa’
kapaci biex jaqdi, jew ma jkunx ged jaqdi b’mod xieraq id-dmirijiet
tieghu bhala membru; jew f’kull wahda mi¢-cirkostanzi li
jiskwalifikaw lil dik il-persuna milli tibqa’ membru.

(8)  Jekk membru jirrizenja jew jivvaka l-kariga tieghu qabel ma
jispi¢ca z-zmien tal-hatra, jew jitnehha mill-kariga skont is-
subartikolu ta’ qabel dan, il-persuna mahtura minfloku ghandha
tinhatar ghaz-zmien li jkun ghadu ma skadiex tal-hatra originali.

(9)  Fl-ezercizzju tal-funzjonijiet taghha 1-Awtorita ta’
Standards ta’ Harsien Soc¢jali m’ghandhiex tkun suggetta ghad-
direzzjoni jew kontroll ta’ xi persuna jew awtorita ohra.

10. (1) Il-Bord ghandu jiltaga’ kull meta jkun mehtieg, izda
f’ebda kaz inqas spiss minn darbtejn fix-xahar. Il-laqghat tal-Bord
ghandhom jissejhu mi¢-Chairperson jew fuq l-inizjattiva tieghu stess
jew fuq talba ta’ tnejn mill-membri 1-ohra. Bla hsara ghall-htigijiet 1-
ohra ta’ dan 1-Att, ebda dec¢izjoni tal-Bord ma tkun valida jekk ma
jkollhiex l-approvazzjoni ta’ maggoranza tal-membri tal-Bord.

(2) Nofs in-numru tal-membri li ghal dak iz-Zmien ikunu
jiffurmaw il-Bord ghandhom jaghmlu quorum f’kull laqgha tal-Bord.
Id-decizjonijiet jittiehdu b’maggoranza semplici tal-voti tal-membri

prezenti u li jivvotaw. I¢-Chairperson, jew membru iehor li jkun qed
jippresiedi fil-laggha, ikollu vot originali u, fil-kaz ta’ voti ndags, vot
deciziv.

(3) Fin-nuqqas tac¢-Chairperson f’xi laqgha tal-Bord, il-Vi¢i
Chairperson, jew persuna ohra mahtura biex taghmilha ta’
chairperson skont l-artikolu 9(3), jew, jekk ma jkun hemm ebda
membru iehor jew persuna ohra hekk imsemmija jew mahtura, il-
membru tal-Bord li jintghazel ghal hekk mill-membri 1-ohra prezenti,
ghandu jippresiedi f’dik il-laqgha tal-Bord.

(4) Bla hsara ghad-dispozizzjonijiet tas-subartikolu (1), ebda
ghemil jew proc¢ediment tal-Bord ma jkun invalidat biss minhabba f’xi
vakanza fost il-membri.

(5) Membru tal-Bord li jkun b’xi mod direttament jew
indirettament interessat f’dec¢izjoni maghmula jew mahsuba li tigi
maghmula, mill-Awtorita, ghandu, kemm jista’ jkun malajr wara li ¢-
¢irkostanzi relattivi jigu ghal konjizzjoni tieghu, juri x-xorta tal-
interess tieghu f’laqgha tal-Bord.

(6)  Kull wiri maghmul skont is-subartikolu (5) ghandu jigi
registrat fil-minuti tal-laqgha li jsir fiha, u I-membru li jaghmel wiri
bhal dak:

(a)  ghandu, wara l-wiri, jirtira mis-seduta li fiha dik
id-dec¢izjoni hi mahsuba li tigi maghmula; u

(b) ma ghandux, jekk id-dec¢izjoni tkun maghmula,
jittiehed kont tieghu dwar il-kostituzzjoni ta’ quorum tal-Bord
ghal dik id-de¢izjoni.

(7)  Ghandhom jinzammu I-minuti tal-proc¢eduri tal-Bord u ta’
kull kumitat tieghu. Ghal dan il-fini u biex jinzammu d-dokumenti
rilevanti, il-Ministru ghandu jinnomina persuna biex tagixxi bhala
segretarju tal-Bord ghal dak il-perjodu u b’dawk il-pattijiet 1i 1-
Ministru jista’ jqis xierqa. Is-segretarju tal-Bord ma jkollux vot.

(8)  Bla hsara ghad-dispozizzjonijiet ta’ dan 1-Att u ta’ kull
regolament maghmul tahtu, I-Awtorita tista’ tirregola 1-proc¢eduri
taghha stess.

(9)  Fl-ezer¢izzju tal-funzjonijiet tal-Awtorita taht dan I-Att, il-
Bord jista’ jikkonsulta ma’ dawk il-professjonisti, jew dawk il-persuni
ohra, li jkollhom gharfien u esperjenza rilevanti fil-qasam ta’ servizzi
ta’ wens socjali, kif jista’ jqis xieraq. Ghal dan il-fini, il-Bord jista’
jsejjah quddiemu kull persuna biex tipprovdi t-taghrif mitlub u
tipproduci kull dokumentazzjoni mehtiega.

(10) Il-membri tal-Bord, is-segretarju tal-Bord jew kull min ikun
involout fil-pro¢edimenti tal-Bord, huma marbuta bil-kunfidenzjalita u

Rapprezentanza
guridika tal-
Awtorita.

Hatra u funzjonijiet
tal-uffi¢jali u I-
impjegati tal-
Awtorita.

Assenjament ta’
ufficjali pubblici
biex jaqdu
dmirijiet mal-
Awtorita.

Status ta’ ufficjali
pubbli¢i assenjati
biex jaqdu
dmirijiet mal-
Awtorita.

ma jistghux jghaddu lil terzi informazzjoni li jistghu jsiru jafu biha
wagqt il-pro¢edimenti.

(11) 1l-Bord ghandu jzomm kopja vera u korretta tal-
procedimenti tieghu kollha u I-Bord ghandu jaghti kull informazzjoni
mitluba mill-Ministru.

(12) 1II-Bord ghandu jqieghed fuq il-Mejda tal-Kamra tad-
Deputati rapport annwali dwar il-hidma tal-Awtorita ta’ Standards ta’
Harsien Soc¢jali sa mhux aktar tard minn erba’ xhur wara t-tmiem ta’
kull sena finanzjarja.

11.  Minghajr pregudizzju ghad-dispozizzjonijiet tal-artikolu
8(2), ir-rapprezentanza guridika tal-Awtorita tkun vestita fic-
Chairperson u/jew fl-Uffi¢jal Ezekuttiv Ewlieni.

12. (1) L-Awtorita ghandha tahtar u timpjega, b’dik ir-
rimunerazzjoni u b’'dawk il-pattijiet u kondizzjonijiet ta’ zmien hekk
kif tista’, skont l-artikolu 9, tistabbilixxi, lil dawk l-uffi¢jali u 1-
impjegati tal-Awtorita bhalma jistghu minn zZmien ghal Zmien ikunu
mehtiega ghat-twettiq dovut u effi¢jenti tal-funzjonijiet tal-Awtorita.

(2)  1l-Prim Ministru jista’, fuq talba tal-Awtorita, minn zmien
ghal Zmien jordna li uffi¢jal pubbliku ghandu jigi assenjat biex jaqdi
dmirijietu mal-Awtorita f”dik il-kapacita u b'sehh minn dik id-data li
tista’ tigi specifikata fl-ordni tal-Prim Ministru.

(3) ID-perjodu li matulu ordni bhal dik hawn aktar qabel
imsemmija ghandha tapplika ghal xi uffi¢jal li jkun specifikat fiha,
ghandu, kemme-il darba l-uffi¢jal ma jkunx irtira mis-servizz pubbliku,
jew xort’ohra temm milli jibqa® fil-kariga f'data 1i tigi qabel, jew
kemm-il darba ma tigix specifikata data differenti f'dik 1-ordni, itemm
milli jibqa’ jsehh wara sena mid-data effettiva ta’ dik 1-ordni kemm-il
darba l-ordni ma tigix aktar kmieni revokata mill-Prim Ministru.

(4)  Meta ufficjal jigi assenjat ghal dmirijiet mal-Awtorita, dak 1-
uffi¢jal ghandu, matul iz-zmien li fih dik 1-ordni jkollha effett dwaru,
ikun taht l-awtorita u I-kontroll amminstrattiv tal-Awtorita izda huwa
ghandu ghal kull ghan u raguni ohra jibga’ u jitqies u jigi trattat bhala
uffi¢jal pubbliku.

(5) Minghajr pregudizzju ghall-generalita ta’ dak hawn aktar
gabel imsemmi, uffi¢jal 1i jkun assenjat ghal dmirijiet kif hawn aktar
qabel imsemmi:

(a) ma ghandux waqt iz-zmien li matulu huwa jkun
hekk assenjat:

(1) ikun  prekluz milli japplika ghal
trasferiment f’xi dipartiment tal-Gvern skont il-pattijiet
u l-kondizzjonijiet tas-servizz konnessi mal-hatra tieghu
mal-Gvern li jkollu fid-data meta huwa jigi hekk assenjat

ghal dmirijietu; jew

(i1)  ikun hekk impjegat li r-rimunerazzjoni u I-
kondizzjonijiet tas-servizz tieghu jkunu inqas favorevoli
minn dawk li jkunu konnessi mal-hatra tieghu mal-
Gvern li jkollu fid-data hawn aktar qabel imsemmija jew
li kienu jkunu konnessi ma’ dik il-hatra, matul dak iz-
zmien, li kieku dak l-uffi¢jal ma jkunx gie assenjat biex
jaqdi dmirijietu mal-Awtorita; u

(b)  ikollu d-dritt 1i s-servizz tieghu mal-Awtorita jigi
kkunsidrat bhala servizz mal-Gvern ghall-ghanijiet ta’ pensjoni,
gratwita, jew benefi¢¢ju taht 1-Ordinanza dwar il-Pensjonijiet u
1-Att dwar il-Pensjonijiet lil Nisa Romol u Tfal Iltiema u ta’
kull dritt jew privilegg iehor li huwa jkollu d-dritt ghalih, u
responsabbli ghal kull responsabbilta 1i dwarha huwa jkun
responsabbli, hlief ghall-fatt 1i huwa jkun gie assenjat biex
iwettaq dmiru mal-Awtorita.

(6)  Meta ssir applikazzjoni kif provdut fis-subartikolu (5)(a)(i)
ghandha tinghatalha 1-istess konsiderazzjoni dagslikieku 1-applikant
ma jkunx gie assenjat ghal servizz mal-Awtorita.

(7) L-Awtorita ghandha thallas lill-Gvern dawk il-
kontribuzzjonijiet li jistghu minn Zzmien ghal Zmien jigu stabbiliti mill-
Ministru responsabbli ghall-finanzi dwar 1-ispiza ta’ pensjonijiet u
gratwitajiet li jaqla’ uffic¢jal 1i jkun assenjat ghal dmirijiet mal-
Awtorita kif hawn aktar qabel imsemmi matul il-perjodu li fih huwa
jkun hekk assenjat.

(8)  L-Awtorita tista’, bl-approvazzjoni tal-Prim Ministru, toffri
lil ufficjal assenjat ghal dmirijiet mal-Awtorita taht xi wahda mid-
dispozizzjonijiet tal-artikolu 12(2) impieg permanenti mal-Awtorita
b’dik ir-rimunerazzjoni u b’dawk il-pattijiet u I-kondizzjonijiet li ma
jkunux inqas favorevoli minn dawk li jgawdi dak 1-uffi¢jal fid-data ta’
dik l-offerta.

(9)  Il-pattijiet u l-kondizzjonijiet f’xi offerta maghmula kif
hawn aktar qabel imsemmi ma ghandhomx jitqiesu bhala inqas
favorevoli biss ghaliex ma jkunux ghalkollox identi¢i jew superjuri
ghal dawk li I-uffi¢jal involut ikun ged igawdi fid-data ta’ dik l-offerta,
jekk dawk il-pattijiet u I-kondizzjonijiet ikkunsidrati flimkien, fil-
fehma tal-Prim Ministru, ikunu joffru benefi¢¢ji sostanzjalment
ekwivalenti jew akbar.

(10) Kull uffi¢jal 1i jaccetta impieg permanenti mal-Awtorita li
jigi offert lilu, taht id-dispozizzjonijiet tas-subartikolu (8), ghandu
ghall-ghanijiet kollha minbarra dawk tal-Ordinanza dwar il-
Pensjonijiet u 1-Att dwar il-Pensjonijiet lil Nisa Romol u Tfal Iltiema,
jitqies bhala li temm is-servizz tal-Gvern u li jkun dahal fis-servizz
mal-Awtorita fid-data meta huwa jacc¢etta, u ghall-finijiet tal-

Kap. 93.
Kap. 58.

Kap. 93.
Kap. 58.

Kap. 58.

Delega ta’
funzjonijiet.

Applikazzjoni ghal
hrug ta’ licenzja.

imsemmija Ordinanza u tal-imsemmi Att, sakemm applikabbli ghalih,
servizz mal-Awtorita ghandu jitqies bhala servizz mal-Gvern fi hdan it-
tifsiriet taghhom rispettivament.

(11) Kull uffi¢cjal bhal dak hawn aktar qabel imsemmi i,
minnufih gqabel ma jacc¢etta impieg permanenti mal-Awtorita, kellu d-
dritt 1i jikseb beneficcju taht 1-Att dwar il-Pensjonijiet lil Nisa Romol u
Tfal Iltiema, ghandu jibqa’ jkollu dak id-dritt li jibbenefika taht u ghal
kull skop bhallikieku s-servizz tieghu mal-Awtorita kien servizz mal-
Gvern.

(12) L-Awtorita ghandha thallas lill-Gvern dawk il-
kontribuzzjonijiet li jistghu minn zmien ghal Zmien jigu stabbiliti mill-
Ministru responsabbli ghall-finanzi ghar-rigward tal-ispiza ta’
pensjonijiet u gratwitajiet li jinqalghu minn uffi¢jal li jkun accetta li
jwettaq impieg mal-Awtorita kif hawn aktar qabel imsemmi matul il-
perjodu li jibda fid-data meta dak 1-uffi¢jal hekk jaccetta.

(13) L-uffi¢jali u l-impjegati tal-Awtorita ma ghandu jkollhom
ebda interess dirett jew indirett f’xi kuntratt maghmul jew li jkun
mahsub li jsir mill-Awtorita, jew f’xi impriza li ghandha jew li jkun se
jkollha xi relazzjonijiet kummer¢jali mal-Awtorita.

13. (1) L-Awtorita tista’ tahtar Uffi¢jal Ezekuttiv Ewlieni u
taghtih, taht is-supervizjoni u kontroll totali taghha, dawk il-
funzjonijiet, dmirijiet u setghat hekk li dak 1-Uffi¢jal ikun jista’ jaghti
sehh 1il kull politika tal-Awtorita u xort’ohra jwettaq b’mod effettiv u
effi¢jenti I-funzjonijiet tal-Awtorita.

(2)  L-Awtorita u 1-Uffi¢jal Ezekuttiv Ewlieni jistghu jezercitaw
wahda jew iktar mill-funzjonijiet taghhom jew permezz tal-ufficjali
jew l-impjegati jew permezz ta’ persuna jew entita ohra li maghha
jkun sar ftehim ghat-twettiq ta’ xi wahda jew izjed minn dawk il-
funzjonijiet.

(3)  Meta f’dan 1-Att ghandha ssir xi haga minn jew kontra jew
ghar-rigward tal-Awtorita, jew xi avviz ghandu jew jista’ jinghata lill-
Awtorita, dik il-haga jew avviz jistghu wkoll isiru minn jew kontra jew
ghar-rigward ta’ jew jinghataw lill-Uffi¢jal Ezekuttiv Ewlieni; u ghall-
ghanijiet hawn gabel imsemmija kull riferenza f’dan 1-Att ghall-
Awtorita, tinkludi riferenza ghall-Uffi¢jal Ezekuttiv Ewlieni.

TAQSIMA 1V
Lic¢enzjar

14. (1) L-ebdaagenziji jew entitajiet pubbli¢i jew privati jew
kull entita jew persuna ohra li tipprovdi servizz ta’ wens socjali,
m’ghandha tipprovdi servizz ta’ wens so¢jali sakemm ma jkunx hemm
licenzja valida fir-rigward ta’ dak is-servizz ta’ wens so¢jali mahruga
mill-Awtorita.

(2)  Meta agenziji, entitajiet pubbli¢i jew privati jew kull entita

jew persuna ohra li tkun bihsiebha tipprovdi iktar minn servizz ta’
wens so¢jali wiehed, jew tipprovdi l-istess servizz ta’ wens so¢jali izda
minn aktar minn lok wiehed, ghandha tressaq applikazzjoni separata
ghal kull servizz ta’ wens socjali.

(3) L-Awtorita tista’, f’kull zmien tul l-ipprocessar tal-
applikazzjoni, titlob lill-provditur ta’ servizz prospettiv jghaddilha
aktar dokumenti u taghrif li hi tqis mehtiega u zzur il-bini minn fejn
ikun mahsub li jinghata s-servizz ta’ wens soc¢jali biex taghmel 1-
evalwazzjoni taghha u tac¢certa ruhha jekk il-licenzja ghandhiex
tinhareg jew le.

15. L-Awtorita ghandha tohrog licenzja lil provditur ta’ servizz
prospettiv jekk tkun sodisfatta li I-provditur ta’ servizz prospettiv:

(a)  jikkonforma mal-kriterji ta’ eligibilita stabbiliti
mill-Awtorita;

(b)  jikkonforma mal-istandards rilevanti ghas-
servizz ta’ wens soc¢jali propost u kull regolament maghmul taht
dan 1-Att; u

(¢) ma jkunx jikser xi ligijiet ohra jew regolamenti
applikabbli ohrajn.

16. L-Awtorita tista’ tohrog licenzja temporanja lil provditur ta’
servizz prospettiv 1i ma jkunx jissodisfa l-kriterji kollha ta’ eligibilita u
standards mehtiega skont dan 1-Att jew kull regolament ichor
maghmul taht dan 1-Att:

Izda din il-licenzja temporanja tista’ tinhareg biss wara li 1-
Awtorita tezamina u tapprova pjan ta’ azzjoni pprezentat mill-
provditur ta’ servizz prospettiv sabiex jikkonforma mal-istandards
stipulati f’dak 1-istess regolament:

Izda wkoll dik il-licenzja temporanja tista’ tinhareg biss ghal
perjodu ta’ sitt (6) xhur u jista’ jigi estiz ghal perjodu massimu ichor ta’
sitt (6) xhur ohra.

17. (1) Meta tohrog licenzja lill-provditur ta’ servizz, -
Awtorita ghandha tohrog Certifikat ta’ Licenzja li jkun validu ghal
perjodu ta’ sena mid-data li fiha jkun inhareg sakemm ma jkunx
provdut xort’ohra fit-termini u kundizzjonijiet imsemmija fil-licenzja.

(2)  Il-licenzja msemmija fis-subartikolu (1) tista’ tiggedded
mill-Awtorita jekk il-provditur ta’ servizz japplika ghal tigdid sa mhux
aktar tard minn xahrejn qabel ma tiskadi I-licenzja u t-tigdid jinghata
biss jekk il-provditur ta’ servizz ikun ghadu konformi mad-
dispozizzjonijiet ta’ dan I-Att u ma’ kull regolament maghmul taht dan
1-Att. Id-decizjoni tal-Awtorita dwar it-tigdid tal-licenzja ghandha tkun
notifikata lill-provditur tas-servizz licenzjat bil-posta registrata fi
zmien hamsin jum mid-data tal-applikazzjoni ghat-tigdid.

Hrug ta’ licenzja
biex jopera.

Hrug ta’ licenzja
temporanja.

Certifikat ta’
Licenzja u tigdid.

Cahda ta’
applikazzjoni.

Revoka ta’
licenzja.

Pubblikazzjoni fil-
Gazzetta u online.

(3)  Il-provditur ta’ servizz licenzjat ghandu jizgura li I-licenzja,
jew kopja taghha, tinzamm f’post prominenti fl-uffi¢¢ju principali tal-
bini li minnu jkun qed joffri s-servizz ta’ wens socjali.

(4) Il-hrug u t-tigdid ta’ licenzja ghandu jsir bla pregudizzju
ghall-htigiet ta’ kwalunkwe licenzja jew awtorizzazzjoni ohra
mehtiega skont xi ligi ohra.

18. (1) L-Awtorita ghandu jkollha d-dritt 1li tichad
applikazzjoni ghal licenzja jekk jidhrilha li l-provditur prospettiv ta’
servizz, jew il-provditur ta’ servizz licenzjat, ma jkunx kapaci joffri
dak is-servizz ta’ wens socjali. I¢-¢ahda, flimkien mar-ragunijiet
dettaljati ghaliha, ghandha tkun notifikata lill-provditur prospettiv ta’
servizz jew lill-provditur ta’ servizz licenzjat li japplika ghal-licenzja,
bil-posta registrata fi zmien hamsin jum mid-data tal-applikazzjoni.

(2)  I-provditur prospettiv ta’ servizz jew provditur ta’ servizz
licenzjat ghandu d-dritt 1i jitlob bdil fid-dec¢izjoni tal-Awtorita billi
jipprezenta appell skont it-Taqsima VII ta’ dan 1-Att.

(3)  I-provditur prospettiv ta’ servizz jew provditur ta’ servizz
licenzjat ghandu d-dritt 1i japplika mill-gdid lill-Awtorita ghal hrug ta’
licenzja kemm-il darba r-ragunijiet gha¢-¢ahda ma jkunux ghadhom
jezistu.

19. (1) L-Awtorita ghandha d-dritt li tirrevoka licenzja ta’
provditur ta’ servizz licenzjat f’kull waqt, jekk il-provditur ta’ servizz
licenzjat:

(a) ma jibgax konformi mal-kriterji ta’ eligibilita
ghal-licenzja;

(b) jitgies li m’ghadux kapaci joffri dawk is-servizzi
ta’ wens soc¢jali li ghalihom kien licenzjat;

(¢) ikun qed jikser il-kondizzjonijiet tal-licenzja,
skont id-dispozizzjonijiet ta’ dan l-Att.

(2) L-Awtorita ghandha tinnotifika lill-provditur tas-servizz,
bil-posta registrata, bir-revoka li tinghata bil-miktub flimkien mar-
ragunijiet ghaliha u din ir-revoka ghandha tidhol fis-sehh mid-data
tan-notifika.

(3)  Fil-kazijiet imsemmija fil-paragrafi (a), (b) u (¢) tas-
subartikolu (1), i¢-Certifikat ta’ Li¢enzja u d-dokumentazzjoni kollha
relatati mas-servizz ta’ wens so¢jali jsiru proprjeta tal-Awtorita.

20. (1) Matul ix-xahar ta’ Jannar ta’ kull sena 1-Awtorita
ghandha tippubblika fil-Gazzetta:

(a)  lista tal-provdituri ta’ servizz licenzjati kollha li
tispecifika t-tip ta’ servizz ta’ wens socjali li jkun offrut,

isimhom komplut, l-indirizz registrat u dettalji ohra ta’ kuntatt
rilevanti;

bl

(b) lista tal-provdituri ta’ servizz 1li I-licenzja
taghhom kienet revokata u kull tibdil fil-kondizzjonijiet
mehtiega ghall-hrug ta’ licenzja jew it-tigdid taghha; u

(¢) kull bidla fil-kondizzjonijiet mehtiega ghal-
licenzja jew ghat-tigdid li jkunu effettwati sal-wiehed u tletin
ta’ Dicembru tas-sena ta’ qabel.

(2)  L-Awtorita ghandha tichu hsieb li tippubblika online 1-istess
listi msemmija fil-paragrafi (a) u (b) tas-subartikolu (1), kif ukoll
taggorna l-istess listi online fl-ahhar ta’ kull xahar.

TAQSIMA V
Dispozizzjonijiet dwar Standards

21. (1) L-Awtorita ghandha r-responsabbilta li tistabbilixxi,
tippubblika u tirrevedi Standards Regolatorji ghal servizzi ta’ wens
socjali.

(2) Ghall-finijiet tas-subartikolu (1), l-Awtorita ghandha
tikkonsulta ma’ kull persuna jew grupp ta’ persuni li jidhrilha xierqa.

(3)  L-ghan tal-iStandards Regolatorji ghandu jkun li:

(a)  itejbu u jistandardizzaw ir-regolamentazzjoni tas-
servizzi tal-wens socjali;

(b) jaghmlu r-regolamentazzjoni tas-servizzi aktar
effettiva;

(¢)  jizguraw lill-utenti tas-servizz li s-servizzi ta’
wens socjali huma xierqa ghall-htigiet taghhom u jirrispettaw
il-jeddijiet u d-dinjita taghhom; u

(d)  jenfasizzaw illi l-wens tal-utenti tas-servizz
ghandu jitgies li hu suprem.

TAQSIMA VI
Infurzar ta’ Standards

22. (1) L-Awtorita b’mod ekwu u ugwali, ghandha ssegwi,
tezamina u tinforza l-operat kollu li jinvolvi 1-ghoti ta’ servizzi ta’
wens so¢jali minn agenziji, entitajiet pubbli¢i jew privati jew minn kull
entita jew persuna ohra. Permezz ta’ dan ikun zgurat li dawk l-operati
huma mwettqa skont id-dispozizzjonijiet ta’ dan I-Att, jew xi ligijiet
jew regolamenti maghmula tahtu u b’konformita ma’ kull dec¢izjoni
maghmula taht dan 1-Att, jew dawk il-ligijiet jew regolamenti ohra.

(2)  Ghall-fini tas-subartikolu ta’ qabel dan, I-Awtorita jkollha s-

Standards u
Kodicijiet ta’
Mgiba.

Dritt ta’ spezzjoni.

setgha:

(@) 1i tidhol minghajr avviz, f{’kull hinijiet
ragonevoli, f’kull post soggett ghal spezzjoni taht dan 1-Att;

(b) 1 twettaq f’kull wiched minn dawn il-postijiet
kull verifika, test jew att 1i tista’ tqis li jkunu mehtiega biex
tizgura 1i d-dispozizzjonijiet ta’ dan [-Att, jew ta’ xi
regolamenti jew ordnijiet maghmula tahtu, u kull standard
rikonoxxut dwar il-wens soc¢jali jkunu geghdin jigu mharsa u
b’mod partikolari -

(1) li tintervista, fil-prezenza ta’ xhieda, lil
kull persuna i jidhrilha 1i kellha x’tagsam mal-ghoti tas-
servizz ta’ wens soc¢jali u kif ukoll lil kull persuna li
jidhrilha li tkun ghamlet uzu minn dak is-servizz;

(i) i tehtieg li jingieb kull ktieb, registru jew
dokument iehor mizmumin mill-provditur tas-servizz u
li taghmel kopja ta’ dawk il-kotba, registri jew
dokumenti jew tichu estratt minnhom,;

(iii)) li tehtieg kull informazzjoni kif jista’
ragonevolment ikun mehtieg dwar l-investigazzjoni;

(¢) i tiehu ritratti, filmati, video recordings u
immagini f’format digitali; u

(d) i tehtieg l-assistenza tal-Pulizija kull meta tqis li
tkun mehtiega.

(3)  Meta tinghalaq l-investigazzjoni, 1-Awtorita tista’:

(1) tibghat rapport lill-Pulizija Ezekuttiva ghal
investigazzjoni ulterjuri f’kull kaz 1i jinvolvi reat
kriminali;

(i)  tiehu azzjoni amministrattiva;

(iii)  tiehu kull azzjoni ohra kif jidhrilha xieraq
fic-¢irkostanzi tal-kaz.

Gbir ta’ taghrif. 23.  L-Awtorita tista’ f’kull hin tordna lil provditur ta’ servizz
licenzjat, jew lil provditur ta’ servizz prospettiv, jew agenzija, jew lil
persuna responsabbli, involuta fl-ghoti ta’ servizz ta’ wens so¢jali
licenzjat, li jghaddulha kull taghrif kif jista’ jkun ragonevolment
mehtieg, relatat mas-servizz, bl-ghan li twettaq il-funzjonijiet taghha
skont dan 1-Att, jew kull regolament li jista’ jkun maghmul taht dan I-
Att.

Nuggas ta’ 24. (1)  Fejn l-assessur iqis 1i xi servizz ma jkunx konformi
konformita. mad-dispozizzjonijiet ta’ dan 1-Att, jew mal-kundizzjonijiet tal-

licenzja, l-assessur ghandu jaghmel rapport tal-valutazzjonijiet tieghu
u ghandu jirrakkomanda, fejn applikabbli, it-tibdil li I-provditur ta’
servizz licenzjat ghandu jaghmel. L-assessur ghandu jibghat kopja tar-
rapport, flimkien mar-rakkomandazzjonijiet, lill-Awtorita ghad-
decizjoni taghha u 1-Awtorita tinnotifika lill-provditur b’kopja tad-
decizjoni bil-posta registrata.

(2)  Il-provditur ta’ servizz licenzjat ghandu jaghmel dak it-tibdil
elenkat fir-rapport fiz-zmien moghti lilu mill-Awtorita. Fil-kaz illi 1-
provditur ta’ servizz licenzjat ma josservax it-tibdil mehtieg fiz-zmien
lilu moghti, 1-Awtorita ghandha tiehu dawk il-passi li jidhrilha xierqa,
skont id-dispozizzjonijiet taht dan 1-Att.

TAQSIMA VII
Appelli

25. (1)  Kull persuna li thossha aggravata b’xi decizjoni tal-
Awtorita tista’ tappella quddiem it-Tribunal fi Zzmien ghaxart ijiem
mid-data tan-notifika ta’ dik id-decizjoni.

(2)  Id-dispozizzjonijiet tal-Att dwar il-Gustizzja Amministrat-
tiva ghandhom japplikaw ghall-kompozizzjoni tat-Tribunal f’kull
appell 1i jsir quddiem it-Tribunal, jew f’kull kaz li ssir referenza minn
dan 1-Att ghat-Tribunal.

(3)  It-Tribunal jista’, meta jidher li jkun hemm ragunijiet tajba,
iwaqqaf l-ezekuzzjoni tad-decizjoni appellata.

]

26. Kull parti fil-procedimenti quddiem it-Tribunal ta
Revizjoni Amministrattiva li thoss ruhha aggravata bid-decizjoni tat-
Tribunal tista’ tappella quddiem il-Qorti tal-Appell fil-gurisdizzjoni
taghha inferjuri, fi Zzmien ghaxart ijiem mid-data tad-de¢izjoni.

TAQSIMA VIII
Reati u Pieni

27.  Kull min b’xi mod ifixkel jew jostakola lill-Awtorita jew xi
wiehed mill-uffi¢jali taghha fil-qadi tal-funzjonijiet taghhom ikun hati
ta’ reat u jehel, meta jinstab hati mill-qorti kompetenti, prigunerija
ghal zmien ta’ mhux aktar minn tliet xhur jew multa ta’ mhux anqas
minn mitt euro (€100) izda mhux aktar minn hamest elef euro (€5,000)
jew dik il-prigunerija u multa flimkien.

28. F’kazi ta’ nuqqas ta’ konformita I-Awtorita tista’ timponi
penali amministrattiva ta’ mhux anqas minn mitt euro (€100) izda
mhux aktar minn ghaxart elef euro (€10,000), jew f’kaz fejn in-nuqqas
ta’ konformita jibqa’ jissussisti, ghal penali ta’ mhux inqas minn
hamsin euro (€50) izda mhux aktar minn tliet mija u hamsin euro
(€350) ghal kull jum ta’ nuqqas ta’ konformita.

29.  Kull penali stabbilita ghal xi reat f’din it-Tagsima tkun bla
hsara ghal xi penali ohra stabbiliti £’xi ligi ohra jew regolamenti ohra

Dritt ta” appell
minn decizjonijiet
tal-Awtorita.

Kap. 490.

Appell lill-Qorti
tal-Appell.

Tfixkil.

Penali
amministrattivi
imposti ghal
nuqqas ta’
konformita.

Reati ohra.

Trasferiment ta’
setghat u
responsab-biltajiet.
Emendat:
11.2019.30.

Dispozizzjonijiet
transitorji.
Kap. 31.

Kap. 31.

maghmula taht dan [-Att.

TAQSIMA IX
Mixxellanji

30. (1) Is-setghat kollha ta’ licenzjar u kull dmirijiet u
funzjonijiet ohra tad-Dipartiment ghal Standards fil-Harsien Socjali
u tad-Direttur responsabbli mill-Welfare ghandhom, meta jigi fis-
sehh dan 1-Att, jigu vestiti fl-Awtorita u fl-Uffi¢jal Ezekuttiv Ewlieni
tal-Awtorita ta’ Standards ta’ Harsien Socjali rispettivament,
stabbiliti taht dan [-Att:

Izda, kull decizjoni jew licenzja moghtija mid-Dipartiment
ghal Standards fil-Harsien Socjali qabel il-bidu fis-sehh ta’ dan 1-Att
ghandhom jibqghu fis-sehh dagslikieku d-decizjoni jew il-licenzja gew
moghtija taht id-dispozizzjonijiet relattivi ta’ dan I-Att bla hsara ghall-
osservanza tal-kondizzjonijiet kollha stipulati f’dan I-Att.

(2) Meta xi att jew xi process ikun inbeda minn jew taht I-
awtorita tal-Gvern qabel id-data tal-bidu fis-sehh ta’ dan 1-Att u dak 1-
att jew process ghandu x’jaqsam ma’ xi haga trasferita lill-Awtorita
bis-sahha ta’ dan 1-Att, dak 1-att jew process jista’ jitkompla u jintemm
minn jew taht dik l-awtorita tal-Gvern.

(3) Meta fid-data tad-dhul fis-sehh ta’ dan 1-Att ikun ghad
hemm pendenti xi pro¢edura legali li fiha 1-Gvern ikun parti jew ikollu
d-dritt li jkun parti, u dik il-proc¢edura tirrigwarda xi haga trasferita
lill-Awtorita bis-sahha ta’ dan 1-Att, I-Awtorita ghandha tigi sostitwita
ghall-Gvern f’dik il-procedura u jkollha d-dritt li tigi hekk sostitwita.

(4)  II-Ministru jista’ b’ordni jaghmel dawk id-dispozizzjonijiet
in¢identali, konsegwenzjali jew supplimentari li jkunu mehtiega jew
spedjenti ghall-finijiet li jigi zgurat u jinghata effett shih ghat-
trasferiment ta’ kull intrapriza jew ta’ kull dritt, setgha, responsabbilta
jew obbligu lill-Awtorita b’dan I-Att jew tahtu u jista’ jaghmel dawk 1-
ordnijiet li jistghu jkunu mehtiega biex kull setgha jew dmir ezercitati
mill-Gvern, fir-rigward ta’ kull haga trasferita lill-Awtorita bis-sahha
ta’ dan 1-Att, ikunu ezercitabbli minn jew f’isem 1-Awtorita.

(5)  II-Ministru jista’ jaghmel regolamenti biex jaghti effett ahjar
ghad-dispozizzjonijiet ta’ dan 1-Att.

31.  Is-setghat kollha ta’ licenzjar ghal djar ghall-persuni anzjani
skont l-artikolu 98 tal-Ordinanza dwar il-Professjoni Medika u 1-
Professjonijiet li ghandhom x’jagsmu maghha ghandhom, meta jigi
fis-sehh dan 1-Att jigu vestiti fl-Awtorita stabbilita taht dan 1-Att:

Izda, kull decizjoni jew licenzja moghtija taht l-artikolu 98
tal-Ordinanza dwar il-Professjoni Medika u Professjonijiet 1i
ghandhom x’jagsmu maghha, qabel il-bidu fis-sehh ta’ dan 1-Att,
ghandhom jibqghu fis-sehh bhallikieku d-dec¢izjoni jew il-licenzja gew
moghtija taht id-dispozizzjonijiet relattivi ta’ dan I-Att bla hsara ghall-



http://justiceservices.gov.mt/DownloadDocument.aspx?app=lom&itemid=8591&l=2
http://justiceservices.gov.mt/DownloadDocument.aspx?app=lom&itemid=8591&l=2
http://justiceservices.gov.mt/DownloadDocument.aspx?app=lom&itemid=8591&l=2

AWTORITA TA’ STANDARDS T4’ HARSIEN SOCJALI [KAP. 582. 17

osservanza tal-kondizzjonijiet kollha stipulati f’dan 1-Att.

